
        MINISTRIA E TURIZMIT KULTURËS DHE SPORTIT
      QENDRA KOMBËTARE E LIBRIT DHE LEXIMIT


UDHËZUES	
FONDI I KRIJIMTARISË LETRARE “AUTORËT E RINJ”, 2026 
KUSHTET DHE MASAT E SHPËRBLIMIT TË FITUESVE 
DHE TË JURISË


KREU I
DISPOZITA TË PËRGJITHSHME

Neni 1
Baza ligjore
Ky udhëzues është hartuar në bazë të Ligjit nr. 10352, datë 18.11.2010 “Për Artin dhe Kulturën”, i ndryshuar, dhe VKM-së Nr. 24, datë 16.01.2019, “Për krijimin, organizimin dhe funksionimin e Qendrës Kombëtare të Librit dhe Leximit”.

						 Neni 2
						Qëllimi
1. Ky udhëzues përcakton mënyrën e përdorimit të Fondit të Krijimtarisë Letrare “Autorët e Rinj”, 2026, kushtet për prurjet e dorëshkrimeve dhe zhvillimit të konkursit, mënyrën e funksionimit dhe të shpërblimit të Jurisë, masën e shpërblimit të fituesve dhe marrëdhënien me botuesin deri në finalizimin e projektit.

KREU II
FONDI I KRIJIMTARISË LETRARE “AUTORËT E RINJ”, 2026
							
Neni 3
 						  Kriteret e aplikimit
1. Ky Fond ka si synim të mbështesë procesin krijues të autorëve të rinj, si një domosdoshmëri për të dhënë një kontribut në funksion të prurjeve cilësore të letrave shqipe;
2. Përfitues të këtij Fondi janë krijuesit nga mosha 18-35 vjeç, të cilët bëhen pjesë e një konkursi përmes dorëshkrimeve;
3. Veprat e propozuara si dorëshkrime nuk duhet të jenë botuar më parë;
4. Pjesëmarrësit në konkurs nuk duhet të kenë botuar më shumë se 2 (dy) libra;
5. Konkursi është i hapur për të gjitha gjinitë letrare.



Neni 4
Dorëzimi i dorëshkrimeve
1. Dorëshkrimet dorëzohen për konkurs përmes një shtëpie botuese të licencuar; 
2. QKLL-ja administron dorëshkrimet e dorëzuara dhe, për qëllime të garantimit të paanësisë së procesit të vlerësimit, i pajis ato me kod identifikues;
3. Dorëshkrimet i përcillen jurisë në format të printuar, pa emër autori dhe pa të dhëna identifikuese, por vetëm me kodin përkatës.
4. Numri minimal i dorëshkrimeve të paraqitura në konkurs duhet të jetë 10 (dhjetë);
5. Nëse dorëshkrimet e paraqitura nuk e arrijnë numrin 10 (dhjetë) drejtori i QKLL-së mund të vendosë shtyrjen e afatit të aplikimit, rihapjen e thirrjes në një kohë tjetër ose anulimin e procedurës.

KREU III
 EMËRIMI I JURISË, VENDIMMARRJA DHE VOTIMI

Neni 5
      Emërimi dhe përbërja e Jurisë 
1. Për vlerësimin profesional të dorëshkrimeve të propozuara ngrihet juria si një organ kolegjial vlerësues;
2. Juria emërohet nga drejtori i QKLL-së, pas sugjerimeve dhe diskutimeve me anëtarët e Kolegjiumit, nga një listë prej jo më pak se 6 (gjashtë) propozimesh;
3. Juria vlerësuese ka në përbërje të saj personalitete të shquara në fushën e letërsisë, të kritikës letrare dhe fushat e lidhura me krijimtarinë letrare;
4. Juria përbëhet prej 3 (tre) anëtarësh, prej të cilëve në mbledhjen e parë, me konsensus zgjidhet kryetari;
5. Në mungesë të konsensusit, kryetarin e cakton drejtori i QKLL-së;
6. Kryetari drejton mbledhjet e jurisë dhe koordinon procesin e shqyrtimit dhe të vlerësimit të dorëshkrimeve.

Neni 6
Parimet e funksionimit të jurisë dhe konflikti i interesit 
1. Juria, gjatë kryerjes së detyrave të saj, udhëhiqet nga parimet e:
1.2 Ligjshmërisë;
1.3 Pavarësisë;
1.4 Përgjegjshmërisë në marrjen e vendimeve;
1.5 Drejtësisë dhe paanësisë;
1.6 Profesionalizmit, cilësisë, eficiencës dhe efektivitetit të shërbimit;
1.7 Ruajtjes së konfidencialitetit;
1.8 Papranueshmërisë së konfliktit të interesit.
2. Anëtarët e jurisë, përpara nisjes së procesit të vlerësimit, nënshkruajnë deklaratën për mungesën e konfliktit të interesit dhe angazhimin për ruajtjen e konfidencialitetit;
3. Nëse konstatohet ekzistenca ose mundësia e konfliktit të interesit, anëtari përkatës i jurisë përjashtohet nga shqyrtimi i dorëshkrimit për të cilin ekziston konflikti ose, sipas rastit, zëvendësohet;
4. Anëtarët e jurisë janë të detyruar të mos e cenojnë imazhin, emrin e mirë, si dhe të drejtat e Qendrës Kombëtare të Librit dhe Leximit si dhe të respektojnë legjislacionin në fuqi gjatë gjithë procesit të vlerësimit.

Neni 7
Mbledhjet dhe kuorumi e Jurisë
1. Juria mblidhet në datën dhe orën e përcaktuar nga Kryetari i saj, të njoftuara të paktën 2 (dy) ditë para.
2. Juria zhvillon të paktën 3 (tre) mbledhje përpara se të shpallë fituesit e Fondit të krijimtarisë letrare “Autorët e rinj”, 2026.
3. Juria konsiderohet se ka kuorum nëse në mbledhje janë të pranishëm të 3 (tre) anëtarët;
4. Kryetari dhe anëtarët e jurisë nuk mund të abstenojnë nga votimi;
5. Për çdo mbledhje të jurisë mbahet procesverbal gjithëpërfshirës që firmoset nga anëtarët e jurisë dhe administrohet nga QKLL-ja.


Neni 8
Mënyra e vlerësimit të dorëshkrimeve 
1. Juria gjykon në bazë të vlerave artistike të dorëshkrimit, origjinalitetit, strukturës narrative ose poetike, stilit, gjuhës, koherencës së veprës dhe potencialit të saj letrar;
2. Gjatë procesit të vlerësimit juria merr në konsideratë edhe kujdesin redaktorial të dorëshkrimit dhe respektimin e normave drejtshkrimore;
3. Secili anëtar i jurisë kryen vlerësimin individual të dorëshkrimeve të paraqitura;
4. Pas vlerësimit individual secili anëtar i jurisë bën propozimet e veta;
5. Propozimet e anëtarëve të jurisë kalojnë në votim dhe merret vendim me shumicë votash;
6. Vendimet e jurisë duhet të jenë të arsyetuara;
7. Juria nuk është e detyruar të propozojë fitues midis aplikantëve, nëse dorëshkrimet e paraqitura nuk i përmbushin kriteret e kësaj rregulloreje ose nuk arrijnë nivelin e nevojshëm cilësor për t’u mbështetur financiarisht nga QKLL-ja;
8. Juria përgatit një raport përfundimtar vlerësimi ku pasqyrohen të gjitha dorëshkrimet e shqyrtuara;
9. Juria formulon motivacionet për 3 (te fituesit); 
10. Pasi juria përfundon procesin e vlerësimit, i paraqet raportin përfundimtar drejtorit të QKLL-së në datën e paracaktuar;
11. Drejtori i QKLL-së nuk ndërhyn në vlerësimet e jurisë, përveç rasteve kur konstatohen shkelje procedurale, konflikt interesi, mungesë dokumentacioni, mospërputhje kriteresh ose papajtueshmëri me legjislacionin në fuqi;
12. Juria vlerësuese, pas nxjerrjes së fituesve, ia dorëzon Sektorit të Leximit dhe Bibliotekave dhe Sektorit të Krijimtarisë Letrare dhe Përkthimit të gjitha dorëshkrimet e shqyrtuara me procesverbal të firmosur nga një përfaqësues nga të dyja palët;
13. QKLL-ja ruan me përgjegjësi të gjitha dorëshkrimet e paraqitura mbështetur në Ligjin Nr. 9154, datë 06.11.2003 – Për Arkivat (i ndryshuar). 
    
     Neni 9
Shpërblimi i anëtarëve të jurisë
1. Anëtarët e jurisë shpërblehen për veprimtarinë profesionale të kryer në kuadër të procesit të vlerësimit të dorëshkrimeve;
2. Masa e shpërblimit për anëtarët e jurisë përcaktohet me urdhër të drejtorit të QKLL-së, përpara fillimit të procesit të vlerësimit, brenda fondeve buxhetore të miratuara për këtë qëllim dhe në përputhje me legjislacionin buxhetor dhe financiar në fuqi;
3. Në përcaktimin e masës së shpërblimit mbahen në konsideratë numri i dorëshkrimeve të paraqitura, volumi i punës vlerësuese, numri i mbledhjeve të zhvilluara dhe afatet e realizimit të procesit;
4. Për shërbimin e kryer, QKLL-ja lidh kontratë individuale shërbimi me secilin anëtar të jurisë në të cilën përcaktohet objekti i shërbimit, afati i kryerjes së tij, detyrimet e palëve, masa e shpërblimit, mënyra e pagesës, ruajtja e konfidencialitetit dhe deklarimi i mungesës së konfliktit të interesit;
5. Marrëdhënia e krijuar ndërmjet QKLL-së dhe anëtarëve të jurisë nuk përbën marrëdhënie pune, por marrëdhënie shërbimi të përkohshme, të kufizuar vetëm për qëllime të vlerësimit profesional të dorëshkrimeve në kuadër të këtij projekti;
6. Pagesa e shpërblimit kryhet pas përfundimit të procesit të vlerësimit dhe pas dorëzimit të raportit përfundimtar, vendimit të arsyetuar të jurisë, procesverbaleve të mbledhjeve dhe dokumentacionit tjetër të kërkuar nga QKLL-ja; 
7. Çdo pagesë kryhet në përputhje me rregullat tatimore financiare dhe buxhetore në fuqi, duke aplikuar ndalesat dhe detyrimet përkatëse sipas legjislacionit në fuqi.


         KREU IV
PËRFITUESIT E FONDIT
 
Neni 10
     Shpërblimi financiar i përfituesve nga Fondi i krijimtarisë 
letrare “Autorët e rinj”, 2026
1. Shpallja e fituesve shoqërohet me shpërblim financiar parashikuar nga fondi buxhetor i Qendrës Kombëtare të Librit dhe Leximit, për financimin e projekteve dhe veprimtarive kulturore; 
2. Secili nga 3 (tre) fituesit për dorëshkrimin më të mirë do të shpërblehet në masën 150,000 lekë.

  Neni 11
Marrëdhënia me botuesin
1. Pas shpalljes së fituesve të Fondit të krijimtarisë letrare “Autorët e rinj”, 2026, botuesit e licencuar, përmes të cilëve dorëshkrimet janë paraqitur në konkurs, do të nënshkruajnë një kontratë me Qendrën Kombëtare të Librit dhe Leximit dhe autorin, për botimin e veprës përkatëse;
2. Botuesit janë të detyruar ta botojnë librin brenda vitit kalendarik nga dita e nënshkrimit të kontratës me Qendrën Kombëtare të Librit dhe Leximit;
3. Botuesit janë të detyruar të evidentojnë dukshëm në botim mbështetjen financiare nga Qendra Kombëtare e Librit dhe Leximit, duke vendosur edhe logon zyrtare të saj;
4. Botuesit janë të detyruar të dorëzojnë pranë QKLL-së 5 (pesë) kopje të librit të botuar.
5. Botuesit janë të detyruar të ndjekin procesin e promovimit të librit pas daljes nga shtypi dhe ta dokumentojnë duke e depozituar pranë QKLL-së.


KREU V
  PËRGJEGJËSITË E QKLL-së

Neni 12
Njoftimi i fituesve 
1. Vendimi përfundimtar për shpalljen e fituesve publikohet në faqen zyrtare www.qkll.gov.al dhe në rrjetet sociale që administron Qendra;
2. Aplikantët njoftohen individualisht për rezultatin;
3. QKLL-ja organizon ceremoninë e shpalljes së fituesve, dorëzimit të certifikatave, në praninë e të ftuarve, anëtarëve të Jurisë, pjesëmarrësve në konkurs edhe të shtypit;
4. Shpallja e fituesve shoqërohet, me një certifikatë të nënshkruar nga Drejtori i QKLL-së dhe kryetari i jurisë;
5. Certifikata përmban stemën e Republikës së Shqipërisë, emrin dhe mbiemrin e fituesit, motivacionin, titullin e veprës, nënshkrimin e drejtorit dhe vulën e QKLL-së;
6. Certifikata shtypet në letër kualitative, në formatin A4.

________________________________________________________________________________________________________
                    Adresa: Bulevardi "Zogu I", Ndërtesa Nr. 7, Tiranë. www.qkll.gov.al; info@qkll.gov.al

